
MAQEDONIA (NIVELI 2) 
 
 
Maqedonia është shtet tranzitor dhe, në një shkallë më të ulët destinacion 
për gra dhe fëmjë të trafikuar  për eksploatim seksual nga ish Bashkimi 
Sovjetik, Evropa Lindore dhe Juglindore. Disa viktima kalojne tranzit nëpër 
Maqedoni kah destinacionet në Evropën Perëndimore.  Vazhdon trafikimi i grave  
nga Maqedonianë regjionin e ish Jugosllavisë. Organizatat joqeveritare (OJQ) 
dhe organizatat ndërkombetare raportojne për rritje tëproblemit me trafikimin 
e brendshëm. 
 
Qeveria e Maqedonisë nuk i zbaton plotësisht standardet minimale për 
eliminimin e tregëtisë me njerëz; sidoqoftë qeveria po bën përpjekje të 
dukshme në këtë drejtim. Maqedonia zbriti nga Niveli 1 ne Nivelin 2 si 
rezultat i mungesës së progresit në avancimin e përpjekjeve kundër 
trafikimit. Në vitin 2004 qeveria miratoi  legjislativë te re kundër 
tregëtisë me njerëz, por nuk arriti të demonstroje një përparim të kënaqshëm 
në implementim dhe prevenim . Dobësitë institucionale të sistemit gjyqësor 
vazhduan të jenë pengesë për aftësitë e qeverisë që ne mënyrë efektive te 
luftojë trafikimin. Sistemi gjyqsor nuk arriti të ndjekë në mënyrë efektive, 
t’i dënojë dhe t’i arrestojë trafikantët  ose të sigurojë mbrojtje adekuate 
për viktimat dhe dëshmitarët gjatë gjykimeve . Qeveria duhet në mënyrë aktive 
ta zhvillojë dhe implementojë Planin Nacional, me vigjilencë të ndjek  
korrupsionint që ka të bëjë me trafikimin si dhe t’i zgjerojë programet për 
parandalim për grupet e rrezikuara. 
 
 
PËRNDJEKJA GJYQËSORE 
 
Gjatë vitit 2004 Qeveria e Maqedonisë e plotësoi ligjin per tregti me njerez 
duke caktuar  dënime minimale prej 8 vitesh burgim për trafikantët në raste 
kur ka rrethana rënduese. Sipas raporteve qeveria ka hetuar 39 raste të 
supozuara  të tregtisë me njerëz, ka ngritur aktpadi ndaj 38 personave dhe ka 
dorëzuar 19 raste për ndejkje .  
Gjygji i apelit vërtetoi vendimet e një gjyqi themelor për dënimin e katër 
trafikantëve me nga 12 vite burgim. Njësia për luftë kundër tregtisë me 
njerëz morri pjesë në dy operacione regjionale të koordinuara nga Qendra e 
Iniciativës për bashkëpunim në Evropën Juglindore (SECI). Sidoqoftë, lëshimet 
e zyrtarëve dhe  procedura të dobëta gjyqësore vazhduan ta pengojnë 
efektshmërinë e gjykatave.  Trafikanti Dilaver Bojku – Leku i cili ishte i 
dënuar me 3 vjet e 8 muaj burgim për “ndermjetësim ne prostitucion” gjendet 
në burg të tipit të hapur, gjë që i lejon atij te dalë nga burgu vetëm pa 
shoqërues zyrtarë. Në rigjykimin e tij në mars 2005 për padi plotësuese, 
gjykata dështoi që në mënyrë adekuate ta mbrojë identitetin e viktimës-
dëshmitare ose nuk parandaloi friksimin e viktimës dhe zyrtarëve gjyqsorë nga 
i padituri.  Korrupsioni që ka të bëjë me trafikimin mbetet problem serioz të 
cilin qeveria nuk arriti ta përndjekë në mënyrë rigoroze. 

MBROJTJA 
 
Qeveria vazhdoi të udhëheqë punën e Qendrës për strehim dhe tranzit për 
viktima të tregëtisë me njerëz.  Policia deportoi disa viktima të trafikimit 
pas një intervjuimi të parregullt.  
 
Qeveria asistoi 38 viktima të tregtisë në Qendrën pë strehim dhe tranzit, një 
rënie e dukshme prej 143 që u asistuan një vit më parë. Sipas ligjit në 
Maqedoni viktimat mund të fitojnë statusin e refugjatit ose të kërkojnë. 
Maqedonia nuk ka ligj për mbrojtjen e dëshmitarëve, por disa ndryshime të 
kodit penal përmbajnë disa parime për mbrojtjen e tyre.  Sipas ligjit Qeveria 
e Maqedonisë kërkon mbrojtjen e të gjitha viktimave, dhe policia ka ofruar 
mbrojtje  24- orëshe  për viktimat që kanë dëshmuar në gjyq.  Gjatë vitit 
2004 një viktimë ishte e burgosur katër ditë gjatë procedurave penale. 
 
 
PARANDALIMI  
 
Komisioni nacional për luftë kundër trafikimit i ka percjellur përpjekjet e 
qeverisë kunder trafikimit por ende nuk është zhvilluar plotësisht  si 
entitet efektiv i orientuar drejt aktiviteteve.  Komisioni i formuar në vitin 
2001 nuk ka arritur  ta finalizojë planin nacional për veprim dhe nuk ka 
zhvilluar një strategji adekuate dhe kornizë kohore për implementimin e tij. 
Sipas raporteve të OJQ-ve nëngrupi për luftë kundër trafikimit tëe fëmijve 
është pjesa më aktive e Komisionit. Gjatë vitit 2004 qeveria vazhdoi të 
mbështetet në OJQ-të për zhvillimin e fushatave  për informim.  Disa zyrtarë 
qeveritarë kanë marrë pjesë në grupe punuese të orientuara drejt prevencionit 
dhe publikisht kanë folur kundër trafikimit. Akademija policore ka bërë të 
detyrueshëm kalimin e një kursi informativ kundër trafikimit për të gjithë 
kadetët. Sidoqoftë, ky program nuk ka instruksione adekuate për identifikimin 
e viktimave. Ministria e punëve të jashtme kërkon nga të gjithë përfaqësuesit 
konsullor që të kalojnë trajnimin për identifikim e viktimave të trafikimit. 
Zyrtarët konsullorë nuk mund ne mënyrë të pavarur të japin viza për gra që 
pretendojnë të punojnë në të ashtuquajturën industri zbavitëse, ndërsa të 
gjitha kërkesat e tilla duhet të kalojnë nëpër një Bord të brendshëm  për 
shqyrtim. 
 


